PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

[llum, I-Erbgha, 15 ta’ Settembru, 2021

Mandat ta’ Inibizzjoni Nru: 1226/2021

AURELIO TANTI
VS.

CHRIS D’ANASTASI

lI-Qorti:
1. Dan huwa digriet finali dwar talba ta’ Aurelio Tanti sabiex jinhareg mandat ta’
inibizzjoni skont l-artikolu 873 tal-Kap 12 tal-Ligijiet ta’ Malta;

Dahla

2. B’rikors imressaq fit-13 ta’ Awwissu, 2021, Aurelio Tanti fisser li huwa sid ta’

appartament numru 1, fil-binja High Point, li tinsab fi Trig San Pawl, Had-Dingli.
Huwa jghid li I-intimat Chris D’Anastasi kiseb permess mill-Awtorita tal-Ippjanar
biex jizviluppa blokka maghmula minn ghadd ta’ garaxxijiet, mezzanini u

appartamenti,



Fatti

10.

Din il-blokka |-gdida li ha tinbena hija mistennija li tigi tmiss mal-binja High Point

ta’ fejn Aurelio Tanti ghandu |-appartament tieghu;

Skont Aurelio Tanti u I-Perit tieghu Albert Spiteri, il-pjanti approvati juru li l-intimat
Chris D’Anastasi se jhaffer f'distanza li hija ingas minn sitta u sebghin ¢entimetru
mill-hajt divizorju, kif jitlob I-artikolu 439 tal-Kap 15 tal-Ligijiet ta’ Malta;

Barra minn hekk, Aurelio Tanti jzid li l-intimat behsiebu jaghmel mhux biss hofor
fil-hajt komuni minghajr il-kunsens tieghu bi ksur tal-artikolu 419(a) tal-Kap 16
tal-Ligijiet ta’ Malta, izda sejjer jaghmel fetha fil-hajt divizorju, li skont hu,

tippregudika I-istruttura tal-binja;

Ghalhekk Aurelio Tanti talab lil din il-qorti hekk:

«llli -esponenti, sabiex jikkawtela d-drittijiet tieghu, jixtieq izomm I-
intimat milli jaghmel jew jinkariga lil min jaghmel kwalsiasi xogholijiet
ta’ skavar, twaqqiegh u kostruzzjoni fil-proprjeta ossia site fi Trig San
Pawl, Dingli (PA/01349/20) adjacenti ghall-proprjeta tal-esponent.»

B’digriet mahrug dakinhar stess, il-qorti laqghet din it-talba b’'mod provizorju
skont l-artikolu 875(2) tal-Kap 12 tal-Ligijiet ta’ Malta. Fl-istess digriet, il-qorti

ordnat ukoll in-notifika lil Chris D’Anastasi, bi zmien ghaxart ijiem ghat-twegiba;

Chris D’Anastasi wiegeb fit-13 ta’ Settembru, 2021 u ta r-radunijiet tieghu

ghaliex il-mandat ta’ inibizzjoni ma jmissux jintlaga’;

InZamm smigh fl-14 ta’ Settembru, 2021 u dakinhar il-qorti, wara li semghet lill-

partijiet, halliet ir-rikors sabiex jinghata digriet in camera;

Ir-rikorrent Aurelio Tanti xtara l-appartament numru 1, fil-binja High Point, li tinsab
fi Trig San Pawl, Aad-Dingli, b’kuntratt tal-5 ta’ Jannar, 2011;



11.

12.

13.

14.

15.

L-intimat Chris D’Anastasi applika ghall-permess sabiex ihaffer u jibni fost
hwejjeg ohra erba’ garaxxijiet taht l-art, garaxx fuq il-livell tat-trig, mezzanin u

erba’ appartamenti;

F'ittra tat-13 ta’ Marzu, 2020, il-Perit Albert Spiteri gibed I-attenzjoni tal-Planning
Commission li skont il-pjanti li gew proposti, jirrizulta li ma kinitx sejra tigi mharsa
d-distanza msemmija fl-artikolu 439 tal-Kap 16 tal-Ligijiet ta’ Malta, fejn
ghandu x’jagsam mat-thammil u t-thaffir. Fl-istess ittra, |-Perit wissa li s-sahha tal-
hajt divizorju kienet ha tigi milquta hazin jekk kemm-il darba f'dan il-hajt kellha
ssir fetha biex il-garaxxijiet saflenin tal-binja High Point jigu maqgghuda mal-

garaxxijiet saflenin li sejrin jinbew fil-binja |-gdida;

ll-permess ta’ zvilupp bin-numru PA/01349/20 hareg fis-6 ta’ Mejju, 2020 u fih

hemm imnizzel li x-xoghol kellu jinbeda fis-16 ta’ Awwissu, 2021;

B’ittra ohra tad-19 ta’ Awwissu, 2020, il-Perit Albert Spiteri kiteb lill-intimat Chris
D’Anastasi li t-thaffir li jasal sal-hajt divizorju huwa kontra I-ligi. Ghalhekk huwa

widdbu biex ma jaghmilx ix-xoghlijiet;

Fit-13 ta’ Awwissu, 2021 (jigifieri ftit jiem gabel ma kellhom jinbdew ix-xoghlijiet),
tressag dan ir-rikors;

Konsiderazzjonijiet

16.

17.

Fir-risposta tieghu, Il-intimat ressaq sitt e¢¢ezzjonijiet ta’ natura preliminari biex

jipprova jeghleb ir-rikors ta’ Aurelio Tanti ghall-hrug tal-mandat ta’ inibizzjoni;

Dwar dan is-suggett, il-qorti tirreferi ghad-digriet tal-Prim’Awla tal-Qorti Civili, fl-
ismijiet, Mpm Capital Investments Limited v. Alfred Anton Zarifa et, moghti
fis-27 ta’ Awwissu, 2018, fejn inghad hekk:

«Ec¢cezzjonijiet “preliminari” ma jsibux posthom fi procedura bhalma
hija dik fejn jintalab il-hrug ta’ Mandat kawtelatorju. Dan jinghad



18.

19.

20.

21.

22.

23.

24.

ghaliex it-tiftix li trid taghmel il-Qorti ghas-siwi ta’ talba ghall-hrug ta’
Mandat ma ghandux jitfixkel jew jitwaqqaf b’indagni dwar
kwestjonijiet ta’ eccezzjonijiet preliminari, jekk mhux ghax jirrizulta xi
difett fil-htigijiet jew fil-forma li I-ligi titlob minn Mandat bhal dak (App.
Civ. 11.5.1962 fil-kawza fl-ismijiet Sammut vs Sammut et (Kollez.
Vol: XLVLI.i.242)). Biex “ec¢cezzjoni” bhal dik tista’ titqies, trid tkun
wahda li torbot ma’ xi nuqgas ewlieni marbut mas-siwi tal-att
gudizzjarju nnifsu jew hwejjeg marbuta ma’ dan u Ili I-ligi
tikkontemplahom meta tqis is-siwi ta’ atti gudizzjarji (Art. 789 tal-Kap
12)»

L-eccezzjonijiet preliminari kollha mressga mill-intimat ma jolqgtux xi difett fil-
htigijiet jew fil-forma tar-rikors li bih ged jintalab il-hrug tal-mandat ta’ inibizzjoni.
Ghalhekk strettament din il-qorti m’ghandhiex ghalfejn tidhol fihom (ara ll-Kamra
Maltija Ghan-Negozji z-Zghar u Medji v. Onorevoli Prim Ministru deciz mill-
Prim’Awla tal-Qorti Civili, fis-27 ta’ Lulju, 2007);

F'kull kaz, il-gorti tgis li mad-daqga t'ghajn |-ebda wahda mill-e¢cezzjonijiet

preliminari ma hija misthoqgha;

L-ewwel e¢éezzjoni dwar il-prova tat-titlu tar-rikorrent fuq l-appartament numru 1,

fil-binja High Point, tidher li tinsab imxejna mill-kuntratt tal-5 ta’ Jannar, 2011;

It-tieni e¢cezzjoni dwar il-locus standi tar-rikorrent tidher ukoll li hija bla bazi. Il-
fatt li r-rikorrent m’ghandux garaxxijiet huwa ghalkollox irrilevanti, ghaliex dak li
jiswa huwa li x-xoghol li jrid jaghmel I-intimat jista’ jaffettwa I-hajt li mieghu qged

iserrah l-appartament tar-rikorrent;

It-tielet eccezzjoni wkoll mhijiex wahda fejjieda mad-daqqa t'ghajn ghaliex il-fatt li
jista’ jkun hemm kondomini ohra skont il-Kap 398 tal-Ligijiet ta’ Malta, dan ma
jxekkilx lir-rikorrent milli jitlob il-harsien tad-distanzi skont l-artikolu 439 tal-Kap
16 tal-Ligijiet ta’ Malta;

Ir-raba’ e¢cezzjoni ma tinftehimx. ll-gorti ma tarax kif id-distinzjoni bejn hajt

komuni u hajt divizorju tista’ twassal biex ma jigix mistharreg ir-rikors tallum;

llli I-hames ec¢c¢ezzjoni dwar |-intempestivita tar-rikors ghaliex ix-xoghol ghadu ma

nbediex turi biss li min hejja t-twegiba ma tantx jidher li huwa familjari mal-

25.

26.

27.

elementi i jolgtu I-mandat ta’ inibizzjoni. Fi procedura bhal din, il-qorti ma tqisx
hwejjeg li jkunu diga twettqu, imma tqis biss hwejjeg li jkun hemm il-hsieb jew il-
bizgha li sejrin jitwettqu fil-prezent immedijat jew fil-futur (ara Flimkien Ghal
Ambjent Ahjar v. Awtorita Ta' Malta Dwar L-Ambjent U L-lIppjanar deciz mill-
Prim’Awla tal-Qorti Civili fit-22 ta’ Lulju, 2016). Kemm hu hekk, jekk jintwera li |-
haga li r-rikorrent irid li jzomm li ma ssirx bil-hrug tal-mandat tkun diga saret,
jintilef l-iskop ghal xiex ghandu jinhareg il-mandat (ara Rachel Mifsud v.
Anthony Fountain et de¢iz mill-Prim’Awla tal-Qorti Civili fit-30 ta’ April, 2009).
Ta’ min wiehed izomm f'mohhu, li mandat ta’ inibizzjoni m’ghandux jintlaga’ biex
ihassar kulma jkun sar jew biex jerga’ jgieghed kollox lura ghall-qaghda li kienet
gabel, bhallikieku I-ghemil inkwistjoni ma kienx sar (ara Antoine Arnaud Jean
Guesry et v. Laura Lejman et de¢iz mill-Prim’Awla tal-Qorti Civili fis-27 ta’ Lulju,
2016);

lIli fl-ahharnett, lanqgas is-sitt u I-ahhar ec¢¢ezzjoni preliminari tal-intimat ma tista’
twassal ghar-rizultat mixtieq minnu. Tassew, il-fatt wahdu Ii r-rikorrent ma
ressagx dan ir-rikors kontra s-sidien kollha, dan ma jzommx lil din il-qorti milli tgis
it-talba ghall-hrug tal-mandat. Tghodd bhala twegiba ghal din |-e¢¢ezzjoni, dak
imtenni mill-Prim’Awla tal-Qorti Civili fid-digriet Salv. Muscat Marbles Limited v.
Godwin Spiteri Sacco et moghti fit-12 ta’ Lulju, 2007, Ii;

«ll-Mandat, meta jinhareg, jolqot u jorbot biss lil dawk il-partijiet li
jissemmew fih, u kull azzjoni li trid titressaq wara |-hrug tieghu trid
issir biss fil-konfront ta’ dawk mizmuma bis-sahha tal-Mandat u mhux
kontra haddiehor. Huwa fl-ambitu ta’ dik il-kawza li kwestjonijiet dwar
integrita ta’ gudizzju jew legittimita tal-kontradittur maghzul imisshom
jitgajmu.»

Hekk imwarrba I-ec¢¢ezzjonijiet preliminari kollha tal-intimat, il-qorti tista’ tissokta
biex tgis jekk fdan il-kaz jirrizultawx il-kundizzjonijiet imsemmija fil-ligi biex

jinhareg il-mandat ta’ inibizzjoni;

Bhala ligi, insibu mnizzel fl-artikolu 873(1) tal-Kap 12 tal-Ligijiet ta’ Malta, Ii |-
iskop tal-mandat ta’ inibizzjoni huwa li jzomm persuna milli taghmel kull haga i

tista’ tkun ta’ pregudizzju ghall-persuna li ged titlob il-mandat;

29.

30.

31.

Bhala dahla, huwa mizmum fil-gurisprudenza li |I-mandat ta’ inibizzjoni huwa
mezz pro¢edurali ec¢¢ezzjonali u mhux normali ta’ provediment legali, allura dan
ghandu jirCievi interpretazzjoni kemm jista’ jkun dejqa u ristrettiva (ara d-digriet
tal-Prim’Awla tal-Qorti Civili fl-ismijiet, Pancontinental Oil & Gas NL et v. II-
Prim Ministru deciz fil-15 ta’ Dicembru 2011). Generalment il-mandat jintalab fi
zmien meta |-pretensjoni ghad ma tkunx gudizzjarjament accertata u stabbilita
(ara Brittania Catering Company Limited et v. Direttur Dipartiment tal-
Artijiet et moghti mill-Prim’Awla tal-Qorti Civili fil-21 ta’ Jannar 2009);

Issa skont il-ligi, il-qorti ghandha tawtorizza I-hrug ta’ mandat ta’ inibizzjoni meta:

I Ir-rikorrent ikollu mad-dagga t'ghajn il-jedd oggettiv u mhux soggettiv i
jwaggaf jew izomm lill-intimat milli jaghmel xi hada li tista’ tkun ta’ hsara jew
li biha tista’ ggiblu pregudizzju. Wiehed irid jaghraf li |I-jedd li jehtieg jithares
mhux bizzejjed li jkun sempli¢i diffikulta, disagju jew thassib (ara Dr. Louis
Cassar Pulliécino noe v. Joseph Caruana Curran noe et, Qorti tal-
Kummerc tas-26 ta’ Mejju 1995); u

. ll-mandat ikun mehtieg biex jigi mhares dak il-jedd. F'dan is-sens, jekk I-
inkonvenjent jew in-nuggas lamentat jista’ jitnehha, mgar b’decizjoni wara li
jigi mistharreg il-kaz fil-mertu, jigi nieqges it-tieni element mehtieg ghall-hrug
tal-Mandat (ara fost hafna ohrajn, id-decizjoni fl-ismijiet Odette Tonna et v.
Awtorita tal-Artijiet moghtija mill-Prim’Awla tal-Qorti Civili fid-19 ta’ Lulju
2018);

Dawn I-elementi tal-artikolu 873 fug imsemmija, huma kumulattivi u mhux
alternattivi, b’dana li anke jekk wiehed minnhom ma jirrizultax pruvat, il-mandat
ta’ inibizzjoni ma jistax jigi milqugh (ara V & C Contractors Limited et v.
Direttur tal-Kuntratti maqtugh mill-Prim’Awla tal-Qorti Civili fil-31 ta’ Jannar
2011);

Nibdew bl-ewwel element, jigifieri dak jekk Aurelio Attard ghandux jedd oggettiv

li jidher mad-daqqga t'ghajn;

33.

34.

35.

Xoghol il-gorti hawnhekk, meta tigi biex tara jekk hija ghandhiex tordna I-hrug ta’
mandat ta’ inibizzjoni, mhuwiex dak li tara min ghandu ragun bejn il-partijiet (ara
Victor Vassallo v. Edwin Bartolo et noe tal-Prim’Awla tal-Qorti Civili tas-27 ta’

Marzu, 2003) jew li b’xi mod tiddeciedi dwar id-drittijiet rispettivi taghhom fil-kaz;

Wiehed ma jridx jinsa li I-ligi titlob li kull min favurih johrog mandat ta’ inibizzjoni
jentieg li, fi zmien qasir, jiftah kawza dwar il-jedd imsemmi fil-mandat. Ma jistax
jinghad li dak il-jedd prima facie jezisti tassew jekk kemm-il darba I-pretensjoni
dwar dak id-dritt ma tistax tissawwar ftalba specifika fdak iz-zmien gasir (ara
Nutar Giuseppe Sammut noe v. Frank Scicluna et, Appell Civili tat-2 ta’ Gunju,
1969, Brendaline Busuttil nomine v. Maria Rosaria sive Rose Grima tal-
Prim’Awla tal-Qorti Civili tas-26 ta’ Gunju, 2007 u Jonathan Grech v. L-Awtorita
Marittma ta' Malta tal-Prim’Awla tal-Qorti Civili tat-28 ta’ Lulju, 2009);

Wara kollox, il-ligi stess trid fl-artikolu 843(1) tal-Kap 12 tal-Ligijiet ta’ Malta, li
[-mandat ta’ inibizzjoni jehtied li jkun msahhah b’azzjoni gudizzjarja sussegwenti,
ghaliex inkella I-mandat jitlef |-effetti tieghu (ara Antoine Portelli et v. Graham
Testa deciza mill-Prim’Awla tal-Qorti Civili fit-12 ta’ Jannar, 2021). Mhux hekk
biss, izda I-gurisprudenza tghallimna wkoll li I-kawza |i jehtieg li tinfetah wara |-
ilqugh tal-mandat ma tridx ikun is-semplic¢i rikonferma ta’ digriet diga moghti izda
trid tkun dik marbuta mad-dritt pretiz mir-rikorrent (ara fost hafna ohrajn, David
Gatt v. Onor. Prim Ministru Dr. Lawrence Gonzi et deciza mill-Prim’Awla tal-
Qorti Civili fl-20 ta’ Ottubru, 2016);

llli fil-kaz tallum, din il-qorti hija tal-fehma li Aurelio Tanti ghandu mad-dagga
t'ghajn jedd oggettiv xi jhares. Tassew bhala sid huwa ghandu I-jedd li jara li ma
jsirx thaffir fboghod ta’ ingas minn dak mahsub fl-artikolu 439 tal-Kap 16 tal-
Ligijiet ta’ Malta (ara f'dan is-sens John Cuschieri et v. Raisefields Limited et
dec¢iz mill-Prim’Awla tal-Qorti Civili fit-12 ta’ Novembru, 2013 u Emanuel
Caruana et v. Robert Cutajar et deciz mill-Prim’Awla tal-Qorti Civili fit-28 ta’
Novembru, 2008 li kienu sewwasew jolqtu mandati ta’ inibizzjoni fuq thammil bi
ksur tal-artikolu 439 tal-Kap 16 tal-Ligijiet ta’ Malta);

37.

38.

39.

40.

41.

42.

Issa dwar jekk huwiex verament ha jsir thaffir f'distanza li hija ingas minn dak tal-
ligi, din il-gorti tqis li kif inghad mill-Prim’Awla tal-Qorti Civili fid-digriet taghha fil-

kawza, Diane Galea v. Andrew Spiteri et, moghti fit-28 ta’ Novembru, 2008,

«il-ligi trid li min jitlob il-hrug ta’ Mandat ta’ Inibizzjoni jrid jaghmel dan
fuq bizgha [sic] rejalistiku u mhux semplicement fuq suspetti
infondati, jew kongetturi ipotetici i jistghu jfissru kemm haga u kemm
ohra»;
Bhalma tajjeb intqal fid-digriet Raymond Cassar Torreggiani et v. Approved

Limited moghti fit-3 ta’ Awwissu, 2021,

«ghalkemm huwa minnu Ii fi stadju ta’ mandat ta’ inibizzjoni din il-
Qorti jehtigielha li taghmel biss ezami prima facie tal-pretensjonijiet
tar-rikorrenti dan ma ffissirx li |-qorti ghandha toqghod fl-ghama
semplicement fuq dak li ddikjaraw ir-rikorrenti minghajr ebda ombra
ta’ prova.».
F’dan il-kaz, din il-gorti bla ma gieghda tidhol fil-qalba tal-kwistjoni, tqis li |-pjanta
li tinsab fpagna 18 tal-atti, turi mad-daqgga t'ghajn, li tezisti I-possibilita i jista’ jsir
thaffir li jasal sal-hajt divizorju. Dan gie mtenni ghal darba darbtejn ukoll mill-Perit

Albert Spiteri fiz-zewg ittri tieghu fugq imsemmija;

B’Zieda ma’ dan, jidher li jista’ jkun hemm ukoll problema dwar il-fetha li I-intimat
Chris D’Anastasi jixtieq jaghmel fil-hajt divizorju biex jghaqqad flimkien il-
garaxxajiet saflenin taz-zewg binjiet. Dan ghaliex l-artikolu 425 tal-Kap 16 tal-
Ligijiet ta’ Malta, jghid li ebda wiehed mill-girien ma jista’, minghajr il-kunsens
tal-iehor, jaghmel aperturi ohra fil-hajt divizorju. Fil-kaz taghna jidher bi¢-¢ar li

dan il-kunsens m’hemmx min-naha tar-rikorrent;

L-ewwel element ghall-hrug tal-mandat ta’ inibizzjoni dwar |-ezistenza tal-jedd

oggettiv prima facie ghalhekk jinsab sodisfatt;

Nimxu ghat-tieni _element, viz. jekk il-mandat ta’ inibizzjoni huwiex tassew

mehtied sabiex jithares il-jedd oggettiv ta’ Aurelio Attard;

Mhux kull ghamla ta’ pregudizzju jew fastidju li jista’ jgarrab dak li jkun, jaghti lok

ghall-hrug ta’ mandat ta’ inibizzjoni. Ta’ min izomm fmohhu hawnhekk, «illi

43.

44.

45.

46.

mandat ta’ inibizzjoni hu rimedju provvizorju ta’ natura e¢cezzjonali li ghandu jigi
investit b’cirkospezzjoni iktar u iktar meta l-indagini hi wahda prima facie u |-
kwistjoni fil-mertu ghadha mhix deciza» (ara Anthony Schembri proprio et
nomine v. Mario Busuttil et deéiz mill-Prim’Awla tal-Qorti Civili fl-20 ta’
Settembru, 2011);

Mod iehor, il-pregudizzju li jaghti lok ghall-hrug ta’ mandat ta’ inibizzjoni ghandu
jkun tali li mhux biss johlog hsara izda ghandu jkun tali li johlog hsara li m’hemmx
alternattiva ghaliha almenu fil-mori tal-kawza jew |i [-alternattiva hija
sproporzjonata (ara Angelo Xuereb et noe v. Marin Hili et noe deciza fit-22 ta’
Settembru, 1992). Ghalhekk, biex talba ghall-hrug ta’ mandat ta’ inibizzjoni

tirrizulta misthoqqa,

«mhuwiex bizzejjed li I-parti rikorrenti ssemmi li I-ghamil kontestat
Jjikkawzalha skumdita jew inkonvenjent fil-mira taghha biex thares il-
pretensjonijiet taghha, imma trid turi li n-nugqgas ta’ twaqqif tal-
imsemmi ghamil jkun ta’ hsara bis-shih jew igib fix-xejn il-jedd pretiz»
(Anthony Cassar et v. Emanuel Barun et deciz mill-Prim’Awla tal-
Qorti Civili fil-5 ta’ Dicembru, 2008);
Tassew, it-tiftix li trid taghmel il-qorti dwar dan it-tieni element huwa dak jekk, bl-
ghemil li minnu gieghed jibza’ r-rikorrent, jistax jintilef darba ghal dejjem dak il-
jedd li l-istess rikorrent jidher li ghandu fil-waqt li hareg it-talba ghall-hrug tal-
mandat (ara Alexander D'Agata et v. Emanuel Mallia et tal-Prim’Awla tal-Qorti

Civili tal-21 ta’ Dicembru 2009);

Hekk perezempju jonqos l-element tal-htiega tal-hrug tal-mandat, jekk ix-xkiel,
fastidju jew molestja allegatament imgarrba jistghu jithehhew b’sentenza
favorevoli mill-qorti biex kollox imur lura ghal li kien (ara Avukat John Buttigieg
et v. Anthony Tabone et deéiz mill-Prim’Awla tal-Qorti Civili fid-9 ta’ Marzu
2007) jew jekk I-ghemil i jrid iwaqqaf ir-rikorrent jista’ jinghata rimedju dwaru,
b’kumpens fi flus (ara Silver King Limited v. ll-Kkummissarju tal-Pulizija et
deciz mill-Prim’Awla tal-Qorti Civili fit-22 t Awwissu 2013);

Kif tajjeb intgal mill-Prim’Awla tal-Qorti Civili fid-digriet Computime Limited v.
Malta Information Tecnology Agency et moghti fl-14 ta’ Dicembru, 2012,



47.

48.

49.

50.

51.

«Hsara jew pregudizzju ma titgiesx bhala irrimedjabbli meta si tratta ta’ telf

pekunjarju cioé telf ta’ qliegh jew flus»;

L-istess gie mtenni FIWT Group Malta Ltd v. Direttur Generali Kuntratti et
dec¢iza mill-Prim’Awla tal-Qorti Civili fil-11 ta’ Marzu, 2003, jigifieri li I-hrug ta’
mandat ta’ inibizzjoni ma jinghatax generalment fejn il-pretensjoni ta’ min jitolbu

tkun wahda li tirreferi ghall-kumpens kwantifikabbli u I-hlas tad-danni;

Imhaddma dawn il-principji ghall-kaz tallum, il-qorti tqis li I-ghan wara d-distanza
msemmija fl-artikolu 439 tal-Ligijiet ta’ Malta huwa biex jigi evitat li ssir hsara fl-
istruttura tal-proprjeta tal-gar li tinsab fuqg in-naha I-ohra tal-hajt divizorju (ara
Avukat John Buttigieg LL.D. v. Anthony Tabone deciza mill-Qorti tal-Appell fil-
11 ta’ Novembru, 2019);

Kif imtenni mill-Qorti tal-Appell fis-sentenza Saviour Brincat et v. Salina
Estates Limited et deciza fil-25 ta’ Frar, 2004,

«ld-divjet ta’ dan id-dispost tal-ligi huwa wiehed assolut u ‘iuris et de
jure’ u japplika kemm fir-rigward ta’ konfini laterali kif ukoll fil-kaz fejn
ikun hemm dislivell bejn il-konfini. Ifisser ghalhekk illi |-artikolu 439
jikkreja_presunzjoni assoluta ta’ hsara u huwa ghalhekk impellenti li
tinzamm id-distanza regolamentari biex proprju jigi evitat dannu lill-
vicin. Effettivament _u__guridikament |-applikabilita ta’ din__id-
disposizzjoni tipprexxindi_minn_kull indagini dwar xi _assenza ta’
potenzjalita dannuza tal-kondotta ta’ min ikun Zzamm distanza nferjuri
ghal dik legali.»

Jigifieri |-fatt wahdu tan-nuqgas ta’ zamma ta‘ distanza huwa ga wahdu meqjus

bhala hsara skont il-ligi;

Terga’ u tghid fil-kaz tallum ghandna kemm lill-Perit Albert Spiteri, li jghid li dan

it-ticrit fil-hajt divizorju jista’ jolqot hazin is-sahha tal-hajt, u kif ukoll ghandna lill-

Perit David Vassallo, li kien il-perit li ha hsieb il-bini tal-binja High Point, li kiteb

fittra tat-2 ta’ Gunju, 2020, li, «in the design and implimentation of the building
structure at basement level, no lateral openings with third party adjacent
properties were planned, created and catered for since it was not a requirement

at the time.»;

52. Il-konkluzjoni li tasal ghalija din il-qorti ghalhekk hija li anke dan it-tieni element

tal-pregudizzju gie muri f'dan il-kaz;

Decizjoni

Ghaldagstant ghar-ragunijiet fuq imsemmija, din il-gorti gieghda tipprovdi dwar ir-rikors

tat-13 ta’ Awwissu, 2021 billi tilga’ t-talba ta’ Aurelio Tanti ghall-hrug tal-mandat ta’

inibizzjoni kif miltub minnu;

Tordna li l-ispejjez marbuta ma’ dawn il-pro¢eduri jithallsu kollha kemm huma minn
Chris D’Anastasi.

Christian Falzon Scerri

Imhallef

Mary Josephine Musu

Deputat Registratur

